
      KOMISIONI QENDROR I ZGJEDHJEVE
      KOMISIONERI SHTETËROR I ZGJEDHJEVE
Drejtoria e Administratës Zgjedhore



 




RELACION 
PËR 
PROJEKTVENDIM
PËR 
MIRATIMIN E UDHËZUESIT TË PUNËS PËR KOMISIONET E ZONAVE TË ADMINISTRIMIT ZGJEDHOR, PËR ZGJEDHJET PËR ORGANET E QEVERISJES VENDORE

I. VLERËSIMI I LIGJSHMËRISË DHE HARMONIZIMI ME LEGJISLACIONIN NË FUQI
Referuar nenit 20, pika 1, shkronja “gj”, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, të ndryshuar, Komisioni Rregullator shqyrton dhe miraton projektaktet me karakter normativ, të përgatitura nga administrata e KQZ-së udhëzuesit dhe doracakët në shërbim të administratës zgjedhore, subjekteve zgjedhore dhe zgjedhësve.
Duke vlerësuar nga pikëpamja e objektit që trajton ky projektvendim, vlerësohet nga ana e ligjshmërisë së është në kompetencë të Komisionit Rregullator për ta shqyrtuar. 

II.   PËRMBLEDHJE SHPJEGUESE E PËRMBAJTJES SË PROJEKTAKTIT
Udhëzuesi i punë për Komisionet e Zonave të Administrimit Zgjedhor ka për qëllim të detajojë detyrat dhe mënyrën e funksionimit të KZAZ-së gjatë procesit të numërimit të votave dhe nxjerrjes së rezultatit të zgjedhjeve për Zonën e Administrimit Zgjedhor për zgjedhjet për organet e qeverisjes vendore.
Ky udhëzues iu vjen në ndihmë trajnerëve të administratës zgjedhore për zhvillimin e trajnimeve me anëtarët e Komisioneve të Zonave të Administrimit Zgjedhor.

Ai synon të sigurojë që çdo fazë e procesit zgjedhor të zhvillohet në mënyrë të rregullt, transparente dhe të besueshme, duke garantuar respektimin e ligjit dhe të drejtën e qytetarëve për përfaqësim. 

Në udhëzues shpjegohet përbërja e KZAZ-ve, procedurat për emërimin, shkarkimin dhe plotësimin e vakancave të anëtarëve dhe sekretarëve, si dhe mënyra e organizimit të mbledhjeve dhe marrjes së vendimeve. Gjithashtu, përshkruhen detyrat e KZAZ-ve lidhur me regjistrimin dhe verifikimin e kandidatëve për kryetar bashkie dhe këshill bashkiak, qoftë të propozuar nga partitë, koalicionet apo nga vetë zgjedhësit. 
Udhëzuesi trajton gjithashtu organizimin e qendrave të votimit dhe të grupeve të numërimit të votave, shpërndarjen e materialeve zgjedhore dhe akreditimin e vëzhguesve, duke sqaruar të drejtat dhe detyrat e tyre. 

Përmes këtij udhëzuesi, synohet krijimi i një standardi uniform dhe të qartë për funksionimin e KZAZ-ve në të gjithë vendin, duke forcuar besueshmërinë dhe transparencën e procesit zgjedhor dhe duke lehtësuar koordinimin midis KZAZ-së, KQZ-së dhe njësive të tjera të administratës zgjedhore.

Për sa më sipër, në këtë relacion, Komisioneri Shtetëror i Zgjedhjeve, brenda kompetencave dhe në respektim të detyrimeve e afateve ligjore të përcaktuara në ligjin nr. 10019, datë 29.12.2008, “Kodi Zgjedhor i Republikës së Shqipërisë”, të ndryshuar, i propozon Komisionit Rregullator për shqyrtim dhe miratim, projektvendimin “Për miratimin e udhëzuesit të punës për Komisionet e Zonave të Administrimit Zgjedhor, për zgjedhjet për organet e qeverisjes vendore”.


Komisioneri Shtetëror i Zgjedhjeve

Ilirjan CELIBASHI

VENDIM 
PËR 
MIRATIMIN E UDHËZUESIT TË PUNËS PËTKOMISIONET E ZONAVE TË ADMINISTRIMIT ZGJEDHOR, PËR ZGJEDHJET PËR ORGANET E QEVERISJES VENDORE

1. Në mbështetje të nenit 20, pika 1, shkronja “gj”, nenit 115 e vijues, të ligjit 10019, datë 29.12.2008, “Kodi Zgjedhor i Republikës së Shqipërisë”, të ndryshuar, me propozimin e Komisionerit Shtetëror të Zgjedhjeve, Komisioni Rregullator

V E N D O S I:

2. Miratimin e udhëzuesit të punës për Komisionet e Zonave të Administrimit Zgjedhor, për zgjedhjet për organet e qeverisjes vendore, sipas materialit që i bashkëlidhet këtij vendimi.
3. Ngarkohet Komisioni Qendror i Zgjedhjeve dhe institucionet e tjera të ngarkuara me detyra nga ky vendim, për zbatimin e tij.
4. Ky vendim hyn në fuqi menjëherë dhe publikohet në faqen zyrtare të internetit të Komisionit Qendror të Zgjedhjeve. 
5. Kundër këtij vendimi mund të bëhet ankim në Kolegjin Zgjedhor Gjyqësor pranë Gjykatës Administrative të Apelit Tiranë, brenda 30 (tridhjetë) ditëve nga shpallja e tij.
                                                  Kryetar
                                             Ilirjana NANO
	
       Anëtar                                                                                AnëtarKopje:		       3 (tre)
Afati i ruajtjes:	       3 vjet
Kompjuterizoi:
E.Dushallari        _______
E.Metaj               _______
J.Josifi                  _______

Arben RISTANI                                                                Bledar SKËNDERI         
                                           
     Anëtar                                                                                     Anëtar     
Helga VUKAJ     	                                                     Dritan ÇAKA  

